
A.L. 111 tal-2018
ATT DWAR L-EDUKAZZJONI

(Kap. 327)

Ir-Regolamenti tal-2018 biex jemendaw ir-Regolamenti 
tal-Eżami għaċ-Ċertifikat tal-Matrikola

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikolu 75 (3) u 79 (b) ta’ dak l-Att:

It-Titlu

1. Dawn ir-regolamenti jistgħu jissejħu bħala r-Regolamenti tal-2018 biex
jemendaw ir-Regolamenti tal-Eżami għaċ-Ċertifikat tal-Matrikola u għandhom 
jinqraw u jinftiehmu bħala ħaġa waħda mar-Regolamenti tal-2013 tal-Eżami għaċ-
Ċertifikat tal-Matrikola, ippubblikati bħala Avviż Legali 133 tal-2013, li minn hawn 
‘il quddiem jissejħu “ir-regolamenti prinċipali”.

L-Applikabilità

2. Dawn ir-regolamenti għandhom japplikaw mil-1 ta’ Marzu, 2018 ’il
quddiem.

L-Emenda għar-regolament 5 tar-regolamenti prinċipali

3. Minflok il-paragrafu (2) tar-regolament 5 tar-regolamenti prinċipali għandu
jidħol dan li ġej:

“(2) Iċ-Ċertifikat għandu jingħata lill-kandidati li jkunu:

(a) qagħdu għal:

(i) suġġett wieħed magħżul minn kull wieħed mill-Gruppi  1,  2,  3  u  
l-Oqsma  tal-Għerf  u  żewġ suġġetti oħra magħżula minn Gruppi 1, 2, 3 u 4 indikati 
fir-regolament 4; u

(ii) tnejn mis-sitt suġġetti għandhom ikunu fil-Livell Avvanzat, tliet 
suġġetti oħra fil-Livell Intermedju u l-Oqsma tal-Għerf; 

u

(b) kisbu:

(i) riżultat li għaddew mill-anqas f’wieħed mis-suġġetti offruti minn kull 
wieħed mill-Gruppi 1, 2, u 3 u l-Oqsma tal-Għerf; u

      (ii) minimu ta’ 44 punt miksuba bħala total mir-riżultati li ġabu f’sitt 
suġġetti kif indikat fil-paragrafu (2) (a) ta’ dan ir-regolament, u kkalkulati kif indikat 
fil-paragrafu (5) ta’ dan ir-regolament.”

